Кукмара шәһәре Кукмара 3нче урта мәктәбенең  татар теле һәм әдәбияты укытучысы Нәҗмиева Вәсилә Госман кызы. Тема “Омонимнар”. 5нче сыныф татар төркеме
Тема: Омонимнар.
Максат:  омоним сүзләр турында гомуми төшенчә бирү; дөрес билгеләү, практикада урынлы куллану күнекмәләрен формалаштыру һәм ныгыту.

Материал:  дәреслек: Татар теле, Р.Р.Шәмсетдинова, Г.К.Һадиева, Г.В.Һадиева, Рус телендә төп гомуми белем җирү оешмалары өчен дәреслек (татар телен туган тел буларак өйрәнүче укучылар өчен), 5нче сыйныф.
Җиһазлау: видеоязма, презентация; карточкалар, рәсемнәр
Укыту методлары: аңлату, эзләнү, анализлау.     Дәреснең тибы: яңа материалны аңлату.

УУГ (укыту универсаль гамәлләц): Метапредмет:
 шәхси: укуга уңай караш, иҗади эшчәнлеккә омтылыш тәрбияләү, үз-үзеңне бәяли белү;

регулятив; укытучы ярдәмендә дәреснең максатын билгели һәм формалаштыра белү, үз фикереңне дөрес итеп әйтү;
коммуникатив:   хезмәттәшлек итә белү, әңгәмәдә катнашу; үз фикереңне формалаштыра белү

танып-белү; укытучы ярдәмендә дәреснең максатын билгели һәм формалаштыра белү;  ирекле һәм аңлы рәвештә омонимнарны җөмләдә куллануны үзләштерү; сорауларга җавап бирү, биремнәрне эшләү.

Дәрес барышы

	Этап 
	Укытучының эшчәнлеге
	Укучының эшчәнлеге

	1. Эшчәнлеккә әзерлек

(Оештыру моменты)
	Эш ритмына кертү. Оештыру 

Елмаю нинди була? Әлеге сорауга бер генә сыйфат белән аңлатма бирегез әле. Җавапларыгызны алдыгыздагы кечкенә кәгазьгә языгыз һәм уң як (капма-каршы) күршегезгә бирегез. Ә хәзер бер-берегезгә кулыгызда булган җаваптагыча елмаю бүләк итегез, бер-берегезне сәламләгез. 

Күрәм елмаю безгә, шатлык, сөенү китерде, кәефне күтәрде. Безнең алга таба эшчәнлегебез дә шундый күтәренке кәефтә үтәр дигән өмет белән дәресебезне башлыйбыз.

Кәефләребез тагын да яхшырак булсын өчен, мин сезгә видео тасма карарга тәкъдим итәм. Игътибар экранга.
	Сыйныфны эшкә әзерләү.  

Аңлатма язалар, бер-берсен сәламлиләр.
Видео карыйлар: “Ай тулган”

	 3. Укыту максатын кую
	Укучыларның белемнәрен актуальләштерү. Проблемалы ситуацияне китереп чыгару. 

Игътибар белән тыңлагансыздыр дип ышанам. Шуңа күрә алдагы соравыма һичкенә дә кыенсынмыйча җавап бирә алырсыз.
· Малай нәрсәне бутады? Кайсы сүзнең мәгънәсен аңламады?

· Ай сүзе нинди мәгънәләргә ия? Сүзләрнең уртак ягы нәрсәдә?

· Сүзләрнең аермасы нәрсәдә? Димәк, без бүгенге дәресебездә нинди сүзләр турында сөйләшербез? Ничек уйлыйсыз, ул сүзләрнең төшенчәсен белеп кенә калырбызмы? Тагын нәрсә эшләрбез икән? 
(ДӘРЕС АЛГОРИТМЫ -ТАКТАГА)
· -Омоним сүзнең мәгънәсен аңлау

· -Күп мәгънәле сүзләрдән аера белү

· -Җөмләдә билгеләү (табу)

· -Җөмләләр төзү

· -Нәтиҗә ясау

Һәрберегезнең алдында үзбәя таблицасы бар, дәрес барышында үзегезне бәяләп барырга онытмагыз.
	Максатлар куя, дәрес темасын  формалаштыра.

· Ай сүзенең

· Ай- күктәге, календарь

· Бер төсле әйтеләләр

· Мәгънәләре төрле

· Әйтелешләре бер, мәгънәләре төрле булган сүзләр турында

· Җөмләдә кулланырбыз, җөмләдән табарбыз, ...



	4. Авырлыкны җиңү һәм проектны төзү
	1.Хәзер партагыздагы 1нче номерлы конвертны алыгыз,  рәсемнәргә игътибар итегез әле. Әлеге рәсемнәрне парлап буламы? Эшләп карагыз
1. Нинди үзенчәлегенә карап парладыгыз?

2. Әйе, аңлавыгызча, әлеге сүзләрнең әйтелешләре бер, мәгънәләре төрле. Мондый сүзләрне тел белемендә омонимнар дип йөртәләр.

Билгеләмәне дөрес бирдекме икән, дәреслектәге кагыйдә белән чагыштырып карыйк әле.(234нче күнегү)
	Рәсемнәрне парлыйлар  (без-без, үпкә-үпкә, тиен-тиен, яра(утын)-яра(рана), төш-төш, суга-суга)
2.Әйтелешләре бер

3. дәреслектәге кагыйдәне уку 

	5. Беренче кат ныгыту
	Аңлап кабул итүне тәэмин итү. Беренчел йомгаклау (гомумиләштерү)

1. 1. Ә хәзер икенче конвертны ачыгыз. Анда бирелгән пазлыдан бербөтен рәсем җыегыз. (чәйнек, кеше; самолет, кош)
2. Тулы рәсем килеп чыктымы. Кайсы өлеше җитми? Ул ничек дип атала? (борын, канат)
3. Борын-борын, канат-канат –сүзләрен омоним сүзләр дип әйтә алабызмы? Ни өчен?
Әйе, алдагы дәрестә без омонимнарга охшаган күп мәгънәле сүзләрне өйрәндек. Алар омонимнардан нәрсә белән аерыла?

1. Дәреслек белән эшләү: 240нчы күнегү. Һәрберегез омоним булып килгән берәр сүзнең мәгънәсен тәрҗемәсе белән аңлатып барыгыз. Бик яхшы, эшләдегез. Әйдәгез, бер-берегезне мактагыз.
	1. Чәйнек,кеше – борын. -1нче төркем

самолет, кош – канат -2нче төркем

2. Алар күп мәгънәле сүзләр. Аларның охшаш яклары бар.
Омонимнар бер төрле язылалар мәгънә ягында охшашлык юк.

1. Язмача/ телдән эшлиләр

	Ял итү
	Экранда ЧАБА сүзе бирелгән. Сезгә хәрәкәт белән әлеге сүзнең омонимнарын бер-берегезгә күрсәтергә, бер-берегезнекен аңлап сүз белән әйтергә. Сүзләрне  миңа ияреп, интонацияне саклап кабатлагыз 
	Парларда эшлиләр

-йөгерә,  -кул чаба

- печән чаба

	6. Эталон буенча үз-үзеңне мөстәкыйль тикшерү эшчәнлеге.
	Яңа белемнәрне куллану эшен оештыру.

1. Эшебезне киресенчә дәвам итәбез. Мин сезгә аңлатмасын әйтәм, ә сез омонимны эзләп табасыз. Уен “Эзләп тап” дип атала.

А. Алмашлыкларның берсе ул, шуның белән итек тә ямыйлар. (без)

Б. Шул сүз белән кеше битен һәм бер санны атыйлар, суда хәрәкәт итәргә дә шул сүзне әйтеп кушалар. (йөз)

В. Ат муенында була, эшләп арыгач була, каникулга, отпускага чыккач була (ял).

2.Алдагы бирем: бирелгән рәсем һәм сүзне омонимнар булырлык итеп кулланып җөмлә төзергә тәкъдим итеп карыйм. (рәсем, сүзләр слайдта)

А. учак рәсеме, утын сүзе   Б. печән рәсеме, чык сүзе

В. Учак рәсеме, якты сүзе   Г. утын рәсеме, яра сүзе

3.Сезгә җөмләләр төзү җиңел булдымы? Ни өчен?
Әйе, әгәр омоним сүзләрнең мәгънәләрен белсәк, аларны җөмләдә урынлы куллана алабыз һәм дәрес башында караган видеотасмадагы бала кебек көлкеле хәлдә калмабыз. Димәк, безгә аралашу өчен омонимнарны өйрәнү кирәк.
Омонимнар темасын тагын да ныгыту өчен, өегездә
1. 238нче күнегүне эшләрсез (омоним кулланып, җөмлә язарга)

2. Ш.Галиев “Без һәм безләр”, “Җәен” шигырьләреннән омоним сүзләр кергән шигырь юлларын язарга. 
	Мөстәкыйль эш.  Эталон буенча үзтикшерү адымнарын чагыштыру.

1. Җавапларны телдән әйтәләр

2 .(парлап эшлиләр)
М: а. Сүнднрмәс өчен утын
          Учакка сал утын

Б. Печән чабарга чык
     Кибеп беткән инде чык

В. Ул учак якты

    Караңгыда бик якты

Г. Малай утын яра

   Авыртса да кулындагы яра
3.Бераз кыенлык булды / кыенлы булмады

өй эше: 

	7. Рефлексия эшчәнлеге (эш нәтиҗәләре)
	Рефлексияне оештыру: дәрестә өйрәнгәннәрне нинди график формада (рәсем, схема, рәсем ябыштыру, ...) бирер идегез. Җавапны “Борт журналы”н тутырып, дәресебезгә  йогмак ясыйк. 
1. Шулай итеп,  омонимнар- бер төрле языла, төрле мәгънәгә ия булган сүзләр, һәм аларны белү безгә аралашу өчен бик кирәк.
Укучылар, үзбәя таблицаларыгызны миңа тапшырып, дәрестән чыгарга мөмкин. Сау булыгыз.
	1. Төркем белән “Борт журналы”н тутыралар 
Төшенчә

Аңлатма

График форма (рәсем, схема, ..)

омоним

Әйтелешләре бер, мәгънәләре төрле




